
ҚҰНАРЛЫ ҚҰРАМА ЖЕМ ДАЙЫНДАУ

Умирбекова Д.Ж.

Елбасымыз биылғы Жолдауында аграрлық секторда етті ірі қара
шаруашылығын дамытуды баса айтқан еді. 2016 жылы ет өнімінің экспорты
60 мың тоннаға жетуі тиіс, бұл - 4 млн. тонна астық экспортына тең [1].

Мал шаруашылығын дамытудың маңызды тетіктерінің бірі - жемшөп
мәселесін жолға қою.Бүгінде жемшөп өндірісінің даму қарқыны мал
шаруашылығының сұранысын қанағаттандыра алмайды және болашақта мал
өнімдерін қарқынды өндіруді тежеуі мүмкін. Жоғары сапалы жем өндіруге
қажетті жер мен биотабиғаттық мүмкіндік бізде мол. Бүкіл әлемде азық-түлік
ретінде мал өнімдерін пайдалану көрсеткіші қоғамның даму жағдайының
деңгейін көрсетеді. Мал өнімін өндіру көлемі мен оның сапасы жемшөп
шаруашылығының даму дәрежесіне тығыз байланысты.

Облыстық ауыл шаруашылығы басқармасының мәліметтеріне сүйенсек,
қазір өңірде 420,7 мың ірі қара, 840,0 мың қой мен ешкі, 71,9 мың жылқы, 3,5
мың түйе, 956,0 мың құс тіркелген. 2015 жылға дейін мал саны 15 пайызға
көбеймек . Ғалымдар есебі бойынша қоғамдық мал өнімі және өнімділік
дәрежесін көтеруді қамтамасыз ету үшін 661,0 мың тоннадай жем
қажет. Өңірдегі жем көздеріне түрлі шөппен қамтылған табиғи жайылымдар,
шабындықтар мен егіндік жерлер жатады. Облыста табиғи жайылым 11,2
млн. га шабындық 1,0 млн. га және егіндік жерлер 10,2 млн. га аумаққа
орналасқан. Осы аумақта жалпы шөптік жемнің 90 пайызы өндіріледі.
Жылына табиғи жайылымдар 3-4 ц/га, ал шабындық 10-12 ц/га жасыл
балауса береді. Табиғи жайылымдарда 2015 жылға дейін 671,7 мың тонна
жемшөп дайындау көзделіп отыр. Облыстың ауыл шаруашылығын дамыту
тұжырымдамасына сәйкес егістікте жем өндіру аймақтың биотабиғаттық
жадығаттарын (ресурсы) толығымен пайдалануға бағытталған. Сапалы мал
өнімін өндіру және осы саланы дамыту өңірде өндірілетін барлық дәнді
дақылдардың сапасына, мөлшері мен құрамына байланысты. Сүтті және етті
мал шаруашылығында құрама жемнің маңызы арта береді. Өйткені бүгінде
сапалы да құнарлы жем өндіру толық шешімін таппай отыр .

Қазіргі кезде тек қана оңтүстік облыс бойынша құрама жемнің
жетіспеушілігі 825 мың тоннаны құрап отыр. Жем болмаса, малдың етін,
сүтін өндіру, құстың басын көбейту, өнім сапасын арттыру мүмкін емес.Біз
бұл мәселеге қатысты бірнеше ауданның жағдайын зерттеп көрдік. Мысалы,
Арыс қаласына бір жылға 18279 тонна құрама жем керек болса, Сайрам
ауданына 60 мың тонна, Шардара мен Отырар аудандарына 17 мың тоннадан
жем қажет.

Көптеген ірі шаруашылықтар мал азығы өндірісінің құрылысын өз
аумақтарында салады, қиын қыстау кезеңдерді басынан өткерген ірі құрама



жем дайындау зауыттары өндіріс көлемін арттыруда. Жалпы өнеркәсіп үшін
кәсіпорынның қандай түрі оңтайлы екендігі туралы көптеген мамандардың
пікірлері әдетте бір жерден шықпайды.  Олар нақты шаруашылыққа немесе
бірнеше шаруашылықтар және олардың сұраныстарына сәйкес дайындалған
рецепт бойынша құрама жемді өндіруге бағытталған шаруашылық
маңайындағы кішігірім цехтер аса тиімді деп есептейді. Ал басқалары
«берекесіз» өндіріс саланың дамуына септігін тигізбейді және мал
шаруашылығы мен құс шаруашылығын толық құнарлы сапалы өніммен
қамтамасыз ете алмайды деп есептейді.

2006 жылға дейін  мал азығын дайындау машиналарын жасау
лабораториясы бұрынғы жылдары ірі мал бордақылау кешендеріне және ірі
сүт фермаларына мал азығын дайындау машиналарын және мал азығын
дайындау цехтарын өндірісіке енгізді біздің машиналарымыз Россия да,
Украинада және Қазақстанда шығарылды , Москва және Алматы
қалаларында көрмелерде көрсетілді, ал соңғы 2001-2005 жылғы бес жылдық
бағдарлама бойынша кішігірім әмбебап уатқыш-ұсактағыш ДИК-1,5,
құнарлы құрама жем дайындауға арналған СК-1 араластырғышы, шаруа
қожалықтарында мал азығын дайындаудың барлық жұмастарын атқаруға
арналған АКМ-4, ДУ-5,5….11 мал азығын дайындау агрегаттары, ЛПК-1,5
құрама жем дайындау тізбегі және әмбебап мал азығын жинағыш-ұсақтағыш
(мал азығынжинау комбайны) машиналары жасалып салааралық сынақтан
өтіп, өндіріске қою керек деген ұсыныс алынған болатын. Осы
машиналардың жұмыс істеу технологияларына сүйене отырып мен орта
көлемді шаруашылықтарда құрама жемдерді ұсақтауға арналған
бұрынғылармен салыстырғанда 10 есе аз шығын жұмсап өндіруді
қамтамасыз ететін технология және оны іске асыратын машина
ұсынбақшымын.

